
‘BERKONGSI SAHUR 2.0’ EDAR 200 PEK MAKANAN KEPADA PELAJAR DAN
PETUGAS MALAM

UUM ONLINE: Sempena bulan Ramadan, Biro Kerohanian dan Sahsiah, Jawatankuasa
Kepimpinan dan Pembangunan Siswa (JKPS) INASIS SME Bank telah mengedar 200 pek
makanan kepada pelajar dan petugas malam pada program ‘Berkongsi Sahur 2.0°, baru-baru
ini.

Pengarah program, Hue Lei Lei berkata, sebanyak 100 pek makanan itu diedarkan kepada
pelajar di Inapan Siswa (INASIS) SME Bank dan selebihnya diagihkan kepada petugas malam
di Unit Keselamatan UUM, Balai Polis Changlun, Balai Bomba dan Penyelamat Bukit Kayu
Hitam serta petugas malam di sekitar Changlun.



Menurutnya, penganjuran program ‘Berkongsi Sahur 2.0’ itu adalah bagi meraikan mereka
yang bertugas lewat malam di sepanjang Ramadan dan pada masa sama menggalakkan
pelajar untuk mengeratkan hubungan dengan komuniti setempat.

Sementara itu, Pengetua INASIS SME Bank, Zahril Anwar Malek Abdol Hamid berkata, beliau
bangga apabila pelajar sanggup meluangkan masa menjayakan program yang bermula pada
jam 12 tengah malam bagi mengedar pek makanan tersebut.

“Program ini banyak memberi manfaat kepada semua kerana selain mengeratkan hubungan,
ia juga membentuk sikap pelajar untuk sentiasa mengingati Allah dan Nabi Muhammad
walaupun sibuk dengan hal duniawi.

“Saya berharap program ini dapat memberikan satu pengalaman baru kepada pelajar dan
diteruskan lagi pada masa hadapan,” katanya yang hadir bersama isteri mengedar pek
makanan kepada pelajar dan petugas malam.

